Рус телендә башлангыч гомуми белем бирү мәктәпләренең 

татар төркемнәрендә укучы 4 нче сыйныф укучыларының 

татар теленнән белем һәм күнекмәләрен тикшерү өчен 

биремнәр

Эшне үтәү буенча кулланма

Татар теленнән белем һәм күнекмәләрен тикшерү өчен биремнәрне башкаруга 40 минут вакыт бирелә. Тәкъдим ителгән эш 2 өлештән тора.

Беренче өлеш 12 биремне үз эченә ала (А1-А12), сез алар арасыннан дөрес дип уйлаган җавапны сайлап алырга тиеш. 

Икенче өлеш В1-В6 биремнәреннән тора. Әлеге биремнәр текстка бәйле рәвештә башкарыла. В1-В6 биремнәренә җавапны сез мөстәкыйль рәвештә формалаштырырга һәм язып куярга тиешсез.

Биремнәрне тәкъдим ителгән тәртиптә үтәгез. Аларны үтәү барышында сезнең өчен кыенлык тудырганнары килеп чыкса, әлеге биремне калдырып торып, алдагыларына күчәргә киңәш итәбез. Сез бу биремнәргә, вакытыгыз калган очракта, кабат әйләнеп кайта алачаксыз. Беренче өлештәге биремнәргә якынча 2 минут вакыт бирелә. Икенче өлештәге һәр биремгә 3-4 минут вакытыгызны сарыф итегез. 

Дөрес җаваплар, катлаулылыкларыннан чыгып, 1 яки югарырак баллар белән бәяләнәләр. Әлеге балларны бергә кушканнан соң, сезгә гомуми балл чыгарыла, шуңа күрә мөмкин кадәр күбрәк биремнәргә дөрес җаваплар бирергә һәм күбрәк баллар җыярга тырышыгыз.

Сезгә уңышлар телибез !

1 өлеш (А)
Әлеге өлештәге биремнәрне (А1-А12) үтәгәндә, 1 нче номерлы җавап бланкында эшләнә торган биремнәр аста урнашкан, дөрес дип табылган җавап шакмагына «х» билгесе куегыз.

А1. Калын сузыклардан гына торган рәтне табыгыз:
1) олы, солы, борыч

2) торт, вышка, орден

3) орлык, эшче, ыргак

4) артист, сәфәр, балык

А2. Нечкә әйтелешле сүзне табыгыз:

1) көзге
2)  каз
3) яңгыр

4) авыл

А3. Кайсы рәттәге сүзләрдә күпнокта урынына һ хәрефе языла?

1) ...әтер, ...езмәт, ...ат, ...ыял

2) шә...әр, ...өнәр, ...ава, зин...ар

3) ...урлык, ...әбәр, бә...ет, ...әреф

4) ...олык, ...ата, ...айван, ...исап

А4. Кайсы сүздә ъ (аеру билгесе) бар?

    1)  ашъяулык
2) мәгънә

3) вәгъдә

4) тәкъдим

А5. Ясагыч кушымчалары булмаган сүзләрне күрсәтегез:
1) бишлек, сөенеч, такталы

2) урманда, сөлге, туктадык

3) ямьләнгәч, берләштек, хәйләле

4) күзлек, китаплы, кыргыч

А6. Тамырдаш сүзләрне күрсәтегез: 

1) урак, урман, урды

2) көйлә, көйле, көйсез

3) сөлге, сөрт, сөртенде

4) карга, карлы, карсыз

А7. Дәү, олы, зур  сүзләре нинди сүзләр?
     1)  охшаш мәгънәле сүзләр

      2) капма-каршы мәгънәле сүзләр
     3) әйтелешләре бертөрле, мәгънәләре төрле булган сүзләр

     4)  дөрес җавап бирелмәгән

А8. Сыйфатның ничә дәрәҗәсе бар?

1) 3

2)  6

3) 4

4) 2

А9. Бирелгән җөмләдә ничә сыйфат бар? 
Башына яшел түбәтәен, өстенә ак күлмәген, кара камзулын һәм чалбарын, чуар читекләрен киеп тә куйды. (Ә. Еники).

1) 5

2) 7

3) 6

4) 4

А10. Дөрес язылышны тап:
1) бер мең тугыз йөз җитмешбишенче

2) бермең тугыз йөз җитмеш бишенче

3) бер мең тугыз йөз җитмеш бишенче

4) бер мең тугызйөз җитмеш бишенче

А11. Җөмлә төзүдә катнашкан сүзләрне ничек дип атыйлар?

1) җөмлә кисәкләре

2) сүз төркемнәре

3) ярдәмче сүз төркемнәре

4) ия белән хәбәр

А12. Җыйнак җөмләне күрсәт:
1) Кар ява.

2) Ак кар ява.

3) Тиздән кар явар. 

4) Кар көчле ява.

2 өлеш (В)
Әлеге өлештәге биремнәрне, тәкъдим ителгән текст ярдәмендә үтәгәндә, җавапларыгызны 1 нче номерлы җавап бланкында В1-В6 саннарының уң ягына беренче шакмактан башлап языгыз. Һәр хәреф яки цифр аерым шакмакка язылырга тиеш. Сүзләр яки цифрлар, санап үтелгәндә, аерым шакмакка куелган өтерләр белән аерыла. Җавапларны язганда буш шакмаклар калдырырга ярамый.

(1)Урам тын. (2) Салкынча. (3) Тар сукмактан бераз баруга, чалбар балаклары авыраеп калды. (4)Мул булып чык төшкән иде.


(5)Җәйге кыска төнне куып таң беленде. (Р. Төхфәтуллин)

В1. Тексттан тамыры борын авазына беткән исемнәрне язып алыгыз.

В2. 3 нче җәмләдәге сыйфатның антонимын язырга.

В3. 3 нче җөмләдән [w] авазы булган сүзне язып алыгыз.

В4. 1-3 нче җөмләләр арасыннан сыйфатны  язып алыгыз.

В5. 5 нче җөмләнең иясен, хәбәрен язып алыгыз.

В6. 1-4 нче җөмләләрдән чыгыш килешендәге исемне язып алыгыз.

Җаваплар

1 өлеш (А)

	А1
	2

	А2
	1

	А3
	2

	А4
	1

	А5
	2

	А6
	2

	А7
	1

	А8
	3

	А9
	3

	А10
	3

	А11
	1

	А12
	1


2 өлеш (В)
	В1
	Төнне, таң

	В2
	1

	В3
	Киң

	В4
	Тар

	В5
	Таң беленде

	В6
	Сукмактан


